
ТАҚРИЗ 

ба афтореферати диссертатсияи Сулаймонзода Манучехр Субҳоналй дар 

мавзуи «Вазъи ҳуқуқй-конститутсионии сарвари давлат дар кишварҳои 

Осиёи Марказй: таҳлили муқоисавй-ҳуқуқй» барои дарёфти дараҷаи 
'г

илмии доктори илмҳои ҳуқуқшиносй аз рӯйи ихтисоси 12.00.02 - Ҳуқуқи 

конститутсионй, ҳуқуқи мурофиаи судии конститутсионй, танзими 

ҳуқуқии хокимияти маҳаллӣ.

Таҳқиқоти диссертатсионии Сулаймонзода Манучеҳр Субҳоналӣ дар 

мавзуи «Вазъи ҳуқуқӣ-донститутсионии сарвари давлат дар кишварҳои Осиёи 

Марказӣ: таҳлили муқоисавӣ-ҳуқуқӣ» дар илм ва амалияи ҳуқуқи 

конститутсионии ватанӣ ва минтақавӣ мубрам мебошад. Мубрамияти 

таҳқиқот бо он асоснок мегардад, ки Осиёи Марказӣ минтақаи махсуси 

геополитикй ва фарҳангӣ-иҷтимой буда, бо анъанаҳои таърихӣ-фарҳангӣ ва 

гузаштаи умумии қадима ва замони шуравӣ тавъам мебошанд. Дар баробари 

умумиятҳои болизикр, гуногунии назаррас дар самти ташаккул ва фаъолияти 

мақомоти давлатӣ, бахусус низоми идоракунии давлатӣ ба назар мерасанд.

Дар тарзи ташаккул ва фаъолияти низоми идоракунии давлатӣ 

кишварҳои минтақа дорои хусусиятҳои умумӣ мебошанд, ки аз замони қабл аз 

шуравӣ ва даврони шуравӣ боқӣ мондаанд, аз ҷумла истифодаи мутамарказии 

идоракунй ва таъсири назарраси давлат ба соҳаҳои муҳимтарини ҳаёти 

иҷтимой. Аз дигар ҷониб, ҳар як кишвари Осиёси Марказй бо ба даст овардани 

истиқлоли давлатӣ роҳи рушди низоми сиёсии худро интихоб кардааст, ки ба 

ташаккулёбии навъҳои гуногуни ҳамкории шохаҳои ҳокимият ва муайян 

намудани нақши сарвари давлат дар идоракунй оварда расонидааст. Маҳз 

ҳамин гуногунй масоили вазъи ҳуқуқӣ-конститутсионии сарвари давлат дар 

кишварҳои Осиёи Марказиро ҳамчун як объекти ҷолиби таҳлили қиёсии 

ҳуқуқӣ оварда расонидааст.

Автореферат шаҳодат медиҳад, ки таҳқиқоти диссертатсионии 

Сулаймонзода Манучеҳр Субҳоналӣ дар мавзӯи «Вазъи ҳуқуқӣ- 

конститутсионии сарвари давлат дар кишварҳои Осиёи Марказӣ: таҳлили 

муқоисавӣ-ҳуқуқӣ» ба омӯзиши самтҳои муҳимми институтсияи сарвари 

давлат дар минтақа, таҳаввулоти моделҳои идоракунй, таҷрибаи 

конститутсионии кишварҳои Осиёи Марказй ва рушди илмии назарияи >■
ҳуқуқи конститутсионй саҳми назаррас мегузорад.

Муаллиф тавонистааст масоили мавриди таҳқиқро дар иртибот бо 

раванди ислоҳоти конститутсионй ва таҷрибаи амалии фаъолияти мақомоти 

олии давлатй дар кишварҳои минтақа ба таври возеҳ ва таҳлилй таҳқиқ 

намояд. Сохтори диссертатсия ба ҳадаф, вазифаҳо ва мантиқи илмии 

таҳқиқот пурра мутобиқ буда, дар панҷ боб масъалаҳои назариявй, таърихӣ, 

ҳуқуқи муқоисавӣ ва мушкилоти амалии институтсионалии президента 

пайваста ва мунтазам таҳлил шудаанд. Муаллиф вазифаҳои илмии 

пешбинишударо иҷро намуда, ба мақсади асосии таҳқиқ ноил гардидааст.

Дар бахши назариявй муаллиф ба таври бонизом мантиқан асоснок аз 

осори олимони мактаби миллии ҳуқуқшиносии тоҷик, инчунин аз таҷрибаи 

конститутсионии кишварҳои минтақа ва кишварҳои хориҷй истифода бурда, 

самтҳои кам омӯзишёфтаи институтсияи сарвари давлатро муайян намудааст. 

Аз мазмуни автореферат бармеояд, ки диссертатсия дорои аҳамияти баланд, 

таҳлили густурдаи манбаъҳо ва хулосаҳои амалӣ мебошад.

Бартарии муҳимми таҳқиқот дар он аст, ки муаллиф на танҳо таҳлили 

муқоисавии ҳуқуқии сохторҳои амалкунандаро анҷом додааст, балки 

роҳҳои такмили низоми конститутсионии кишварҳои Осиёи Марказиро аз 

дидгоҳи илми ҳуқуқй ва таҷрибаи давлатдории муосир пешниҳод 

намудааст.

Бо вуҷуди ин, дар бархе мавридҳо дақиқтар будани тавзеҳоти 

методологӣ ба манфиат хоҳад буд. Хусусан, муаллиф дар нуктаи панҷуми ба 

ҳимоя пешниҳодшаванда ду модели асосии президентиро дар кишварҳои 

Осиёи Марказй ҷудо намуда, робитаи онҳоро бо нақши институтсионалии 

Президент дар низоми ҳокимият шарҳ медиҳад. Барои пурзӯр намудани 

асоснокии илмй ва баланд бардоштани сат\и таҳлили муқоисавӣ, зарур 

шуморида мешавад, ки дар таҳқиқоти минбаъда меъёрҳои дақиқи 

методологии муқоиса (масалан, нишондиҳандаҳои сохторӣ, функсионалӣ ва 

салоҳиятӣ) возеҳ зикр гарданд. >
Эроди болозикр хусусияти тавсиявӣ дошта, арзиши илмии таҳқиқоти 

диссертатсионии мазкурро коҳиш намедиҳад.

Бо дарназардошти дараҷаи баландии мубрамият, сатҳи назариявӣ ва 

методологӣ, навгонии илмӣ ва арзиши амалӣ, диссертатсияи Сулаймонзода 

Манучеҳр Субҳоналӣ нурра ба талаботи Тартиби додани дараҷаҳои илмӣ, ки 

бо Қарори Ҳукумати Ҷу.мҳурии Тоҷикистон аз 30 июни соли 2021, №267 

тасдиқ гардидааст, мутобиқат дорад ва ҷавобгӯи меъёрҳои илмӣ барои 

дарёфти дараҷаи илмии доктори илмҳои ҳуқуқшиносӣ аз рӯйи ихтисоси 

12.00.02 - Ҳуқуқи конститутсионӣ, ҳуқуқи мурофиаи судии конститутсионӣ, 

танзими ҳуқуқии ҳокимияти маҳаллӣ мебошад.

